
Iz starih gračaničkih 
albuma: nekoliko 
fotografija iz Prvog 
svjetskog rata
U ovom broju “Gračaničkog glasnika”, posvećenom obi-
lježavanju stogodišnjice početka Prvog svjetskog rata, 
objavljujemo i nekoliko starih fotografija koje potiču iz 
razdoblja 1914.-1918. godina. 

Na fotografiji je Miloš Ivanišević iz Gračanice, sa dvojicom kolega 
iz vojske. Ispod je, kao što se vidi, napisao: “Uoči polaska u rat!”, 
nekako se čini, s posebnim entuzijazmom. Fotografija najvjerovatnije 
potiče iz prvih mjeseci rata, dakle iz 1914. godine. Miloš Ivanišević 
je kasnije dezertirao iz austrougarske vojske i obreo se na Solunskom 
frontu. U neposrednom poraću, u vrijeme “prevrata”, bio je i prvi 
komandir tzv. Narodne garde u Gračanici. Fotografija je sačuvana u 
Zavičajnoj zbirci u Gračanici.

Hifzaga Hifziefendić iz Gračanice kao austrougarski carski i kraljevski vojnik. Hifzaga je poslije 
rata bio ugledan gračanički trgovac i istaknut društveni i javni djelatnik, upamćen i kao 
dugogodišnji gradonačelnik Gračanice (od 1928. do 1942., s jednim kraćim prekidom). Fotografiju 
je ustupio g. Nihad Halilbegović.



159

GRAČANIČKI GLASNIK 37/XIX | GRAĐA

Fragmenti iz neobjavljenih “Bilješki” Mihaila Hadžistevića 

Fotografija dvojice austrougarskih vojnika iz Gračanice. Bliži podaci nepoznati. Fotografiju je 
ustupio g. Nihad Halilbegović.

Idriz Kamarić iz Pribave sa dvojicom ratnih drugova: fotografija na kojoj su vrijeme i godine 
ostavile traga. Fotografija potiče iz Zavičajne zbirke u Gračanici.

Milivoje Pavlović iz Gračanice sa ratnim drugovima uputio je ovu fotografiju, snimljenu u Pešti 1918. godine, 
supruzi u Gračanici, uz poruku na poleđini. Fotografiju je ustupio g. Zoran Pavlović, Milivojev unuk. 

Fotografija jedinice Ibrahima Subašića iz Lukavice, upućena na ime Subašić Nazifa, sa ratišta u Tirolu pred 
sami kraj rata – 26. 10. 1918. godine. Pošiljatelj je na poleđini fotografije naznačio da se na slici “zabilježio”.

Vojnička potvrdnica Hazim ef. Fazlića iz Gračanice, 1918. 
godina.


